
Komunat angazhohen për transparencë, mbajtje llogarie 
 
Qeveria amerikane dhe dhjetë komuna nënshkruajnë një marrëveshje për përdorimin e 
software-it të ri për mbajtje të llogarisë. 
 
Pilot-projekti “Mbajtje llogarie përmes transparencës”, i cili do të implementohet nga dhjetë 
komuna – Resnja, Manastiri, Shtipi, Velesi, Kocana, Kavadari, Gostivari, Gazi Baba, Strumica 
dhe Qyteti i Shkupit – është i disenjuar për ta bërë më të lehtë për të ndjekur punën e Qeverisë 
dhe për të zhvilluar dialogun ndëmjet qytetarëve dhe këshillave të tyre komunale. Secila 
komunë pjesëmarrëse do të vë në dispozicion të paktën një kompjuter për t’u përdorur nga 
qytetarët për qasje në programin “Mbajtje llogarie përmes transparencës,” ku ata do të kenë 
mundësinë për të lënë komente dhe të bëjnë pyetje rreth veprimeve të pushtetit vendor. 
 
Projekti financohet nga populli amerikan përmes Agjencisë së Shteteve të Bashkuara të 
Amerikës për Zhvillim Ndërkombëtar (USAID), pjesa e misionit amerikan në Maqedoni.   
 
“Nëse qytetarët nuk pëlqejnë një vendim të marrë nga përfaqësuesit e tyre të zgjedhur, ata 
mund t’ua thonë atyre këtë gjë. Me këtë sistem, autoritetet vendore do të dijnë se qytetarët do të 
kërkojnë llogari prej tyre për veprimet e tyre dhe përgjegjës për premtimet e tyre,” thotë Jerker 
Torngren, shefi i projektit e-qeveria të USAID-it. 
 
Qytetarët do të mund të lidhen në vebsajtin e komunës dhe të zgjedhin seksionin “Mbajtje 
llogarie përmes transparences,” ku ata mund të inicojnë një dialog me administratën e pushtetit 
vendor dhe me këshillin komunal. Administrata komunale do të kontrollojë të gjitha pyetjet dhe 
komentet nga qytetarët dhe do të sigurojë që pyetjet të përgjigjen. 
 
SHËNIME PËR REDAKTORËT: 
 
Populli amerikan, përmes USAID-it, ka investuar më shumë se 450 milion dollarë në Maqedoni 
nga viti 1993. Më shumë se 30 projekte në vlerë prej 30 milion dollarëve në vit janë duke u 
realizuar momentalisht. Këto projekte janë të disenjuara që të përkrahin tranzicionin e 
Maqedonisë në një demokraci multietnike të bazuar në ekonomi të tregut. Ato përfshijnë 
iniciativa për përshpejtimin e rritjes ekonomike, zhvillimin e institucioneve demokratike dhe për 
të arsimuar qytetarët për një ekonomi bashkëkohore. USAID-i siguron ndihmë ekonomike dhe 
humanitare në më shumë se 100 vende. Për më tepër informata, ju lutemi vizitoni  
http://macedonia.usaid.gov  
 
 
 



 
 

 
 

 
Projekti e-qeveria i USAID-it u ndihmon qeverisë së Maqedonisë dhe institucioneve të saja që të rrisin 
efikasitetin e tyre përmes përdorimit të informatave dhe të teknologjisë informatike, duke e bërë 
Maqedoninë në këtë mënyrë më tërheqëse për investuesit potencialë. Për më tepër informata, ju lutemi 
vizitoni www.e-gov.org.mk  apo dërgoni e-mail Vanja Mirkovskit, nëpunës për shtyp i e-qeverisë, në 
vanja.mirkovski@internews.org  
 


